Җир шарының ак бәхете өчен

Яратылган җәүһәр, алтын сез.

Кешелекнең иң зур зиннәте сез,

Яшәү мәгънәсе дә хатын-кыз!
1 а.б. Бәйрәм белән сезне, кадерле кызларыбыз. Бүгенге бәйрәмебез “Татар кызы” дигән исем аша кызларыбызның уңган, булганлыкларын сынарбыз.
2 а.б. Әйдәгез хөрмәтле тамашачылар, кул чабып кызларыбызны сәхнәгә чакырыйк. Хәзер мин сезне кызлар белән таныштырып үтәм.
1. 8А сыйныф укучысы – Гайфетдинова Миләүшә
2. 8В сыйныф укучысы – Мөхәмәтҗанова Гөлфия

3. 9А сыйныф укучысы – Шайдуллина Гүзәл

4. 9В сыныф укучысы – Игнатьева Светлана

5. 10А сыйныф укучысы – Уразлина Раушания

6. 10В сыйныф укучысы – Валеахметова Эльмира (кызлар утыралар)
2 а.б. Хөрмәтле хөкемдарлар белән таныштырырга рөхсәт итегез:
- кызларны тегү-чигү һөнәрләренә өйрәтүче – Худжамкулова Замира Хабибрасуловна;
- укучыларга төпле белем бирүче, үзе дә җырга-моңга гашыйк укытучы – Зөлфия Ахатовна;
- укучыларда туган телгә мәхәббәт тәрбияләүче, сәнгатьле сөйләм остасы – Розалия Хөсәеновна;
- рус телле укучыларны татар теленә өйрәткән, мәктәптә зур хөрмәткә лаек укытучыбыз – Мәскүрә Габдулхаевна.
2 а.б. Ә шулай да, жюрига кызларыбызның кайсы якларына игътибар итәргә кирәк булыр соң?
1 а.б. Беренче – киемнәренә.
2 а.б. Икенче – үз-үзләренең тотышларына, ягъни тыйнаклыкларына.
1 а.б. Зирәклегенә, тапкырлыгына.
2 а.б. Уңганлыгына.
1 а.б. Җыр-биюгә осталыгына.
2 а.б. Җитәр, бәйгенең ямен җибәрмик, тамашачыга карарга калсын.

1 а.б. “Татар кызы” бәйгесе күңел ачу өчен генә түгел, ә шушы тамаша аша, татар халкының йөзек кашы, намусы, киләчәге булган хатын- кызларыбызның милли йөзен саклап калу, гореф-гадәтләребезне, йолаларыбызны кире кайтару, телебезгә ихтирамлы мөнәсәбәт булдыру, балаларыбызны иманлы итеп тәрбияләү, гаиләләрдә халкыбызның асыл сыйфатларын күрсәтү максаты белән үткәрелә.

Шулай итеп, бәйгенең беренче бүлеген башлыйбыз.

Ул “Таныш булыйк” дип атала.

(Визитка)
Күзләреңнең каралыгын

Шомыртлардан алдың мәллә?

Су буенда гына үскән

Зифа талдай синең гәүдәң.
Үкчәләрең җырын тыңлап,

Хыялларга бирелеп китәм.

Әй, син, горур тарат кызы,

Кем бар тагын синдәй бүтән?

1 а.б. Тапкыр сүз, җор теллелек, зирәклек хас безнең халыкка. Менә бүгенге кичәдә дә бирелгән сораулар алдында югалып калмыйча, кызлар үзләренең белемнәрен, тапкырлыкларын күрсәтерләр дип ышанып калабыз.

Ә кызларга сораулар бирергә сәхнәгә чакырабыз.

II. Интеллектуаль тур.
2 а.б. Хөкемдарлар кызларның җавабын бәяләгәндә, үзенең моңлы җырларын кызларга Илдарханов Гадел бүләк итә.
III тур. Татар милли киемнәрен тәкъдир итү.
1 а.б. Кеше һәрчак омтылып яши. Җиңүгә, яшәргә омтыла һәм үзенең яшәве белән кешеләргә шатлык, сөенечләр, матурлык тудырырга омтыла. Бүген без, кадерле кунаклар, сезне үзебезнең татар халкының ерак үткәнендә булган һәм хәзерге көндә инде онытылып бара торган эстетик яктан үзенчәлекле, сәнгать иҗаты дәрәҗәсендәге бизәкләр белән чигелгән киемнәр белән танышып үтәрбез.

2 а.б. Көнчыгыш мөселман илләренең, Европаның төрек телле халыкларының һәм инде һичшиксез Алтын Урда халкының көчле тәэсиренә карамастан, татар халкы үзенең көнкүреш, тел, кием һ.б. үзенчәлекләрен саклап кала алган.

1 а.б. Идел буе болгарлары йомшак күннән затлы киемнәр тегүнең, күнне сәнгатьчә эшкәртүнең чын осталары булганнар.

Халкыбызның бизәкләп чигелгән сафьян читекләре, башмаклары үткән гасырда үк дөнья базарында дан тоткан.

2 а.б. Халкыбызның рухи камиллеге, шигъри җаны, күңел байлыгы, табигатьне яратуы төрле бизәкләр белән кием-салымнарга төшкән. Менә бүгенге кичәдә без аларның кайбер үрнәкләрен күреп үтәрбез.
1 а.б. Татар хатын-кызлары кунакчыл, тырыш, эшчән, кайчак шук, шаян, кирәк чакта җитез, булдыклы бит алар...
2 а.б. Бәйгебезнең бу өлешен “Ак алъяпкыч билләрдә” дип атадык.

1 а.б. Гомер буенча ашлы-сулы яшәүнең сере изге йолаларыбызның үтәлүеннән түгелме соң?

Туй, бәби ашлары – токмачлы аш, авыл мичендә пешкән икмәк, чәкчәк, гөбәдия, кош теле, коймак...
2 а.б. Менә бүгенге кичәгә дә кызларыбыз тантаналы бәйрәмнәрдә генә түгел, көндәлек тормышта да яратып ашала торган ризыклар белән килгәннәр.

Бу осталыкка алар әниләреннән, әбиләреннән өйрәнгәннәр.

Кызлар, сүз – сезгә.

IV.Татар милли ашларын тәкъдим итү.
(музыкаль пауза)

Лицеебызның Батырова Эльмира җитәкләгән 
бию төркеме чыгышын карап үтик.
1 а.б. Тышта ямьле яз ае. Сабантуйга да ерак әле. Аңа кадәр бүләккә әллә ничә сөлге, ашъяулык, кулъяулык чигеп бетерерлек вакыт бар әле.

2 а.б. Өем түрләренә эләр идем,

Килешер лә микән чигешем

Килешмәслек түгел, һай чигеше,

Болар – кызларыбызның кул эше.

Я, кызлар, күз нурыбызны, күңел жылыгызны кушып үзегез бәйләгән, бизәгән, чиккән хәзинәләрегез белән таныштырыгыз әле.
V. Минем яраткан шөгылем.

1 а.б. Кадерле дуслар! Бүген сезне каршыга чыккан кызларыбыз, танылган җырчылар, атаклы нәфис сүз осталары да, табаннарыннан ут чыгара торган филармония артистлары да түгел. Алар гап-гади кызлар! Әмма аларның рухлары нык, күңелләре бай.

Хәзер алар безгә үзләренең сәхнә осталыкларын күрсәтерләр.

VI. Музыкаль номерлар.
1 а.б. Кичәбез ахырына да якынлашты. Хөрмәтле хөкемдарларыбыз, сүзне сезгә бирәбез.
